
A.L. 204 tal-2026

ATT DWAR L-IMMIGRAZZJONI
(KAP. 217)

Regolamenti tal-2026 li jemendaw ir-Regolamenti dwar l-
Immigrazzjoni (Emenda Nru 2)

BIS-SAĦĦA tas-setgħat mogħtija bl-artikolu 36 tal-Att dwar l-
Immigrazzjoni, il-Ministru responsabbli għall-immigrazzjoni għamel
dawn ir-regolamenti li ġejjin:-

Titolu.

L.S. 217.04.

1. It-titolu ta’ dawn ir-regolamenti hu r-Regolamenti tal-2026
li jemendaw ir-Regolamenti dwar l-Immigrazzjoni (Emenda Nru 2) u
dawn ir-regolamenti għandhom jinqraw u jinftiehmu ħaġa waħda mar-
Regolamenti dwar l-Immigrazzjoni, hawn aktar ’il quddiem imsejħa r-
"regolamenti prinċipali".

Iżid regolament 
ġdid mar-
regolamenti 
prinċipali.

2. Minnufih wara r-regolament 23 tar-regolamenti prinċipali
għandu jiġi miżjud ir-regolament ġdid li ġej:

"Irtirar tal-permess sabiex 
resident mhux abitwali 
jibqa’ f’Malta.

24. (1) Fejn resident mhux abitwali
jinħarġulu multa waħda (1) jew aktar fuq il-post, li
l-ammont aggregat tagħhom jeċċedi mitejn euro
(€200), l-awtorità kompetenti li ħarġet tali multi
fuq il-post għandha tavża lill-Uffiċjal Prinċipali tal-
Immigrazzjoni, li jista’ jiddetermina jekk il-
preżenza kontinwa ta’ dik il-persuna f’Malta hijiex
kuntrarja għall-ordni pubblika, is-sigurtà pubblika
jew l-interess pubbliku, u jista’ jirtira l-permess ta’
dik il-persuna sabiex tibqa’ f’Malta u jirrikjedi li
dik il-persuna titlaq minn Malta f’tali perjodu kif
jista’ jiġi speċifikat. 

 (2) Fejn l-Uffiċjal Prinċipali tal-
Immigrazzjoni jirtira l-permess li resident mhux
abitwali jibqa’ f’Malta skont is-subregolament
(1), il-persuna kkonċernata tista’, fi żmien ġurnata
(1) ta’ xogħol min-notifika ta’ tali deċiżjoni,
tressaq appell quddiem il-Bord tal-Appell dwar l-
Immigrazzjoni. 

 (3) L-appell ippreżentat skont is-
subregolament (2) għandu jiġi determinat mill-
President tal-Bord tal-Appell dwar l-
Immigrazzjoni fi żmien ġurnata (1) ta’ xogħol
mill-preżentata tal-appell:

VERŻJONI ELETTRONIKA



B  2288

B 2288

 Iżda minkejja d-dispożizzjonijiet ta’
dan is-subregolament, fejn ir-resident mhux
abitwali jkun skedat li jitlaq minn Malta fi żmien
tmienja u erbgħin (48) siegħa mill-irtirar tal-
permess tiegħu li jibqa’ f’Malta, l-Uffiċjal
Prinċipali tal-Immigrazzjoni jista’, fejn jidhirlu
xieraq, jiddiferixxi milli jieħu passi sabiex ineħħi
lil dik il-persuna sakemm isir tali tluq.". 

VERŻJONI ELETTRONIKA




